
Gradesi adelanta
Allyah “Livah” Heilliger
Danki
Yama danki
Ku gradesimentu adelanta
Awe Korsou tei selebra Koro: Awe Korsou tei selebra
Ku speransa m’a drenta kunuku Koro: Hmm
Ta ku fé m’a plant’'un simia Koro: He le le

Na rudia m’a roga shelu

Koro:Pa kontesta un kunukero
Manda awa gorda tera

Koro: Pa nos tin un bon kosecha

Mi tin konfiansa den Djo su man
Ku mangasina lo ta yen mafan
| ku gradesimentu adelanta
Koro: Awe Korsou tei selebra

Bisti alpargata subi kaya selebra Koro: Pa nos gradesi adelanta
Kanga bo saya ku orguyo mi ruman Koro: Pa nos gradesi adelanta
Kachulero i tambulero, boso tinku akopla Koro: Pa nos gradesi adelanta
Selebra mi pueblo, nos tin ku selebra  Koro: Pa nos gradesi adelanta

Selebra nos tei selebra 2X

Ku nos man na laira Koro: Gradisié
Pa un bon kosecha Koro: Gradisié
Pa kulturista nan relevo Koro: Gradisié
Simbulo’i kontinuashon Koro: Gradisié
Djo a papia palabra kla Koro: Gradisié
Tur loke nos pidi p’é Koro: Gradisié

Djis kere nos ta haii’é Koro: Gradisié

Todopoderoso a priminti Koro: Gradisié |
P’esei soru di mara bo lensu Koro: Gradisié
Wak pa bo lomba ta bon faha Koro: Gradisié
| di kosecha pa makutu Koro: Gradisié
Tata gran ta okupa Koro: Gradisié
Awe nos ta selebra Koro: Gradisié
50 ana di kosecha Koro: Gradisié
Ban gradesi adelanta Koro: Gradisié
Pa 50 ana mas Koro: Gradisié
Sekreto di un kunukero
Awe mi ta revela
Pa karga yega punda
Konfiansa no por tambalia Koro: Konfiansa no por tambalia
Ta planta sin duda
Ta muha sin miraa }2x
Traha wantomba pa spanta para
Sin sa si ta machu e palu ta Koro: Sin sa si ta machu e palu ta
Bisti arpagata subi kaya selebra Pa nos gradesi adelanta
Kanga bo saya ku orguyo mi ruman Pa nos gradesi adelanta
kachulero i tambulero, boso tinku akopla Pa nos gradesi adelanta
Selebra mi pueblo, nos tin ku selebra Pa nos gradesi adelanta
Selebra nos tei selebra 2X
Ku nos man na laira Koro: Gradisié
Pa un bon kosecha Koro: Gradisié
Pa desaroyo di mi pueblo Koro: Gradisié
Adelanto di nos pais Koro: Gradisié
Djo a papia palabra kla Koro: Gradisié

Tur loke bo pidi p’'é Koro: Gradisié

Djis kere bo ta hai’é Koro: Gradisié |
Todopoderoso a priminti Koro: Gradisié

P’esei soru di mara bo lensu Koro: Gradisié

| Pa bo lomba ta bon faha Koro: Gradisié

Di kosecha pa makutu Koro: Gradisié

Tata gran ta okupa Koro: Gradisié

Awe nos ta selebra Koro: Gradisié

50 af’i kosecha Koro: Gradisié

Ban gradesi adelanta Koro: Gradisié

Pa 50 ana mas Koro: Gradisié

Sekreto di un kunukero

Awe mi ta revela

Pa karga yega punda

Konfiansa no por tambalia Koro: Konfiansa no por tambalia
Ta planta sin duda

Muha sin miraa 2x
Traha wantomba spanta para

sin sa si ta machu e palu ta Koro:sin sa si ta machu e palu ta

Ban gradesi adelanta
P’e fiesta ki por kontinua Koro:P’e fiesta ki por kontinua

Deskripshon:

Nivel di speransa i fe di un kunukero ta impreshonante. Sigur si nos pensa ku pa
kosechd ta trabou duru di lunanan, ku te na kosecha no ta garantisa un bon
kosecha, komo ku kosecha por pashima, palunan por ta shimaron, pispis por seka
kunuku i muchu yobida por daria trabou. I apesar di esaki, tur kunukero ta keda
inverti tempu den e proseso, simplemente konfiando den komunikashon kontinuo

ku ser supremo.

P’esei mi ta bisa boso, tur loke boso pidi ora boso ta hasi orashon, kere ku boso

ta risibie, i e ta bira di boso ! Marko 11: 24

I den kuadro di selebrashon 50 ana seu, esta nos fiesta di kosecha, esaki sigur
por fungi komo ehémpel pa kada un di nos su bida diario i pa nos pais den su
totalidat,kaminda ku nos ta traha enfoka pa adelanto i desaroyo di nos pais sin
duda ku nos lo alkansa esaki. Mi sa ku nos no a yega ainda, i ku ainda nos ta na

kaminda, pero ku gradisimentu adelanta, nos lo yega, p’esei for di awe nos por

kuminsa selebra.




